
SIR GARNET WOLSELY obeyi Governor yase Natal utunyelwe e-Jipete ngenxa yezipitipiti ezikona.
E-KATBERG kuko inqwelo ete inyuka yancotuka ideselbom yayakweyela eliweni yati vitiviti yonke  ukwapuka.
LANGALIBALELE—Imali erolwa yi Natal ukuxasa u-Langalibalele ngamakulu amabani anamashuiui mahlanu eponti yonke iminyaka.
E-NATAL umfo abati ngu Mr Underhill udliwe 50s ngokusuke apate kakubi ihashe elikwele. Ubokuti libe lidlokova ayapulapulwa londawo.
OBEBETA UMFAZI—E-Dikeni kumatyala ake ako bekuko nelika Mbulawa wase Sheshegu obebete umfazi wake omkulu ngentonga. Isigwebo sibe sokuba ahlale intsuku ezisixenxe etolongweni esebenza nzima.
KWELE DIAMOND.—U-Thomas Iloya wase Diamond Fields ubala ngokuti bahleli ngokunzima kwelozwe, kuba ontsundu ufumane abanjwe kungeko nto ayenzileyo. Uti ukuba uke wabonwa evatile kuse kutiwa ezongubo uzitenge ngemali ebiweyo.
ABAPATI MZI base Somerset bafuna ukumisa umteto wokuze umntu ontsundu kona ahambe enxibe into yokumpaula ukuba akanguye oqeshiweyo, ukuba iminyaka yake yobudala ifike kwishumi elinesihlanu. Kutiwa baya kuti abanolo lupau xa bafunwa ngumlungu banyanzelweukuba baye kumsebenzela. Ote wala uyakugxo twa kona.
OBETE UMFAZI—u-Sibindi, Imfengu yase Mxelo ubeziswe ematyaleni e-Dikeni ngokubeta umfazi wa ke, embetela ukuba enike utywala komnye umntu. Ute umfazi iti lendoda indibeta' ibe isiti, Ndibulala inja yam, endayirolela inkomo zam. Ite indoda yakubuzwa lamazwi yakanyela yati isuke yamgibisela ngompa kwakupela. Imantyi inike isiyalo kulomfo ukuba angadlali ngomfazi wake, yamdla £5.
E-PERAK, ilizwe elipantsi kwa Mangesi elise Malay Peninsula emazantsi e-Asia, abantu bakona bayibulele inkosana Yomlungu ebibapete. Kute kwakuvakala oko kwatunyelwa amasoldati ayakuncedisa. Ati akufika abobantu balwa nawo kwako abulawayo. Kuko ukoyikela ukuba ziza kuba liqela izizwe eziza kuhlangana zivukele Amangesi kwelocala. Kutunyelwe ke ngoko e-Hong-Kong ukuba makubeko kwakamsinya iqela lamasodati eliza kuyipelisa lemfazwe.
UMBUZO—Umfo wase Bayi abati ngu Sampson uti kulomacala abo kuko umfana obefake umsesane entombini esiti uyayifilisha. Kute kupi wayala wati utando lupelile, yamsa ematyaleni wadliwa kunene. U-Sampson ke ubuza ukuba yintonina ukuba kube njalo kanti nje nase zintombini kufuti ukuti lupelile utando, xa kufike elinye isoka ? Impendulo ke ingaba yeyokuba nomfana makayise ematyaleni intombi efekete ngaye. Asikuko nokuba Amangesi ayalungisa ukuzindla ezintwana zimana ukufeketa ngabantwana babantu. Mhlaumbi ngezingadliwa nokudliwakubandezelwa oyise kuba ngezifakwa entologweni.
PROFESSOR NOBLE.—Pakati kwamadoda asishiyileyo kulenyanga ifileyo kuko no Professor Noble, umfo okufa kulusizi Kanye kuti. Ubengomnye wamadoda ate nakuba emhlope engengabo nabafundisi, waba esenza imizamo emikulu yokulunyusa uhlanga oluntsundu ngako konke anako. Kuye ibala lomntu libe lingesiso sixakaniso. Ubengenantloni ukuzibiza ngokuti usihlobo sontsundu, ukuba ngumntu ozindilileyo. Ngokufa kwake siti silahlekelwe ngomnye wabancedi nabahlobo abakulu, abamisebenzi ibiya kwenza ukuba siye simtanda ngakumbi nangakumbi okukonasiya siyi qonda. Lomfo simlilelayo usishiye ngomhla 20 ka December 1875, xa ngobudala eminyaka 46.
EBATENJINI—Elinye lamapepa ase Qonce liti. Kuvakala ukuba ngoku u-Dalasile uselesihlobo esikulu sama ngesi, into leyo esisiqamo semisebenzi ka Rev. J. Gordon, umblobo omkulu wa Batembu. U-Ngangelizwe kuvakala ngaye ukuba kuko umfazi asand’ ukumbeta kakulu, noko bungacacile ubunyaniso balonto. Ngomhla 17 ka December ubesate ngokoyika ukuba uza kubanjwa wabaleka waya kuzimela ehlatini, walushiya usapo lwake lungena mkuseli. U-Mr. Bowker ulunikele kwizihlobo zake. Enye indawo evakalayo yeyokuba inkosana ezingabanga nokufikelela entlanganisweni ebiko zitintelwe yimvula zibuye zeza ku Mr. Bowker ukuza kunika imibulelo yokuba zamkelelwe pantsi kwepiko la Mangesi.
F-Queenstown kuko ipolisa elingu Conybeere elite lahlangana nabantu abantsundu behamba indlela bebabini. Libabuze ipasi, bate bakulinika layirazula lati mabarole ishumi lesheleni emnye. Kute kunjalo kwafika elinye ipolisa laya kubuxela obubumenemene. U-Conybeere lowongoku usetolongweni.
KWELAMABACA—Umfo otile obala ckulomacala uti, “Ndiva ukuba kuko isipitipiti pakati ko Makaula inkosi ya Mabaca no Mhlontlo eya Mampondomisi ngomhlaba. Kuko Amampondomisi ate aya kwaka kumhlaba ekupikiswana ngawo. Uti ke u-Makaula makafuduke, ukuba akenjinjalo uya kuwatshisela izindlu. Sekuko iqela lamapolisa aye kukangela ngalondawo.”
KUMATYALA ASE RINI.—Kumatyala abetetwa e-Rini pambi kwaba gwebi abango Dwyer no Smith bekuko nelika Ntanjana ebambene no Pohl. Isiqaleko salo sibe singoluhlobo. U-Ntanjana waye hamba nenqwelo yake eyakutengisa ngokudla e-Cradock; kuko nenqwelo ka Linda neka Zwelinjani. Bate bakufika e-Kobonqaba yapuka eka Ntanjana inqwelo yatunyelwa kuba kandi. Kute kusenjalo kwafika u-Pohl wati ukuba baye nazo e-Somerset uya kubanika iponti ngenxowa. Zisiwe ke okwenene yakugqitywa ukukandwa inqwelo. Kufikiwe uzitabatile lo Pohlwaya kuzitengisa wafumana imali engepantsi kwaleyo abatembise ukubanika. Ubuye esiti uza kubanika 15s ngenxowa, bala abanye. Babone seletengisa impahla zake ebopa esiti uya e- Transvaal, baza ke bamsa ematyaleni pambi kwabagwebi. Isigwebo sibe sesokuba lo Pohl ayirole iponti ebekunqotshiswenc ngayo aze ahlaule nendleko zokuya ematyaleni.
IMALI EYAMKELWEYO IBATALELA
“ ISIGIDIMI” NGENYANGA EDLULEYO.
Rev. R. Birt, for self and sundry natives
at Peelton .	.	.	.	.
Mr. J. Lumsden, King William’s Town .
Rev. N. Smit, Grahamstown
Mr. McDiarmid, Victoria West
Messrs. Savage & Hill, Port Elizabeth
Rev. W. Thomson, Balfour
Mr. McDonald, Port Elizabeth.
„ Vardy, „	„	.	.	.
Rev. W. Girdwood, Transkei .
Miss Brownlee, King William’s Town
Mr. Shaw, Fort Beaufort
,, Lumsden, Port Elizabeth .
„ Jordaan, Balfour
„ Robertson, Dundee .
„ Mader, Colesberg
Rev. J. Davidson, Mbulu .
Mr. S. Jacobs, Cape Town
„ Ayliff, Graham’s Town
„ McGregor, King William’sTow
„ Archibald, Port Elizabeth .
,,	Hutchinson,	„	„
„	Holland,	„	„
,,	Innes,	,,	„
,,	Little,	„	„	.
„	Webster,	,,	„
,,	J. McGibbon, Cape Town .
., Webber, Bedford
Rev. C. Taberer, Keiskama Hoek
Hon. J. Geard, Port Elizabeth .
Mr. G. Hallack, „
„ A. Hatta, Philipton
Rev. W. Holford, Mount Coke .
Mr. S. Webb, Diamond Fields .
„ Ebden, Port Elizabeth
Hon. C. Smith, Cape Town
Mr. Ntloko, Stutterheim
„ Humphreys, Somerset East
„ J. Stewart, Cape Town
Capt. Allen, Port Elizabeth
Mr. Davidson,	,,	„
„	Griffith,	„	„
„	Gordon,	„	„
„	Harsant,	„	,,
„	Lundie,	,,	„
„	Hall, Green River
„ Mvambo, Adelaide .
„ Rennie, Bedford
„ Salamntu, Graaff Reinet .
Rev. W. B. Philip, Queenstown
Mr. Selwyn, Port Elizabeth
„ McLeroy, „

„ Yape Hlope, Humansdorp.
Rev. G. Hettash, „
,, J. Read, Philipton
Mr. Dwani, Port Elizabeth
,, A. Mbule, Burghersdorp .
„ Heitzeroth, Uitenhage
„ Pepetta, Graaff Reinet
,, Marz, Alice
„ Jamjam, Burnshill .	.
„ Smith, Lovedale
Mr. Dorrington, Alice
Mrs. T. Kondile
„ K. Swaartbooy, Keis. Hoek
Rev. J. Dorrington, Fort Beaufort
„ N. Goezaar, Port Elizabeth
„ R. Lamplough, „
Mr. Mavumengwana, Aliwal North
„ Mitchell, Port Elizabeth
„ Jackson, King Williamstown
Rev. S. Mnyakama, Fort Beaufort
Mr. Julius Lokwe, Doline
,, Nqohro, Fort Beaufort
Messrs. Whitcher and Dyer, Keis.
Mr. Mashologo,	„
„ J. January, Salem
„ Hart, Transkei
„ Clark,	„
Rev. Mr. Mackerrow, Scotland
Mr. Green Sikundla, Keis Hock.
„ Thomson, Adelaide
Rev. P. Davidson,	,,
Mr. Louw,	,,
„ Potgieter	„
,, Robinson,	„
„ Makwelo,	„
„ H. Kievot, „
„ S. Faba, Henderson
,, B. Vecashe, „
„ J. Mxhina „
„ Nonchacha, Burghersdorp
Mr. J. W. Parkie, Burghersdorp
Rev. D. McLeod, Burnshill
Mr. Patuleni, Gaga
„ Tshisa,	„
„ S. Trill, Cape Town
Rev. J. Russell,	„
Miss Smith, Edinburgh
Mr. McKenzie, Scotland
Rev. W. Moir, Lovedale
,, N. Jonas, Alice

ISAZISO SAKOMKULU.
Kwi ofisi Yompatiswa Wemihlaba Yakwa
Rulumente. December 2, 1875.
NGELIXESHA langoku asikuko nokuba bayafuneka abantu bokuza kusebenza kwezindlela zenqwelo zomlilo ezenziwayo kwindawo ngendawo zekoloni. U-Rulumente ke ufuna ukubakutaza abo bancedisayo ukufuna amadoda okuza kusebenza. Uya kuti ke ngoko kosukuba etumele amadoda anokusebenza angengapantsi kwamashumi amabini anesihlanu, avumayo ukuze asebenze ixesha clingenga pantsi kwenyanga ezintandatu efumana umvuzo omiyo kakade —otumele amadoda anjalo
uya kuvuzwa ngoluhlobo:—
Ukuba aya kweyase Worcester ngase Kapa
wonikwa £3 ngendoda inye ayitumeleyo.
Ukuba kukweyase Uitinhage ibe £1 ndoda.
Kweyase Bushman River Poort ibe 10s
ngendoda.
 Amaqela amadoda afuna ukuya kweyase Worcester aya kwamkelwa emkhombeni e Monti. Umntu oya kuya kbanikela ezandleni zezipata-mandla apo e-Monti wofumana iponti ngomntu emnye ongeneyo emkombeni.
Imali erolwayo ngemini kwabasebenzayo
2s. 6d. kunye nokudla ukuba bakwindlela
yase Worcester. Ukuba bakweyase Bushmans River Poort ibe 2s. 6d. kube kupela.
Abaye kweya ngase Kapa boti ukuba
bahlale umnyaka kona mhla babuya bangabizwa mali ngokungeniswa emkombeni.
JOHN X. MERRIMAN.
Umpatiswa Mihlaba

